
	1. ტური # 2   კითხვა # 9 
ზაფხულში, მანჰეტენის ქუჩებში სეირნობისას აუცილებლად იგრძნობთ მაღაზიების ღია კარებიდან მომქროლავ სიგრილეს. ისინი ამგვარი ფსიქოლოგიური ზემოქმედებით კლიენტების მოზიდვას ცდილობენ. არც ისე დიდი ხნის წინ, ნიუ-იორკის მერმა მაიკლ ბლუმბერგმა გამოსცა ბრძანებულება, რომელიც ამგვარი უყაირათობის წინააღმდეგ, და ენერგომომარაგების ინტერესების დასაცავად არის მიმართული. სტატიის სათაურში, რომელშიც ეს ინფორმაცია ამოვიკითხე, აღნიშნული იყო, რომ მაიკლ ბლუმბერგმა ხელი მოაწერა ბევრად უფრო ადრე ჩამოყალიბებულ კანონს, რომლის სახელწოდებაც თქვენთვის ცნობილია. დაასახელეთ ამ კანონის სახელწოდება. არ შეცდეთ, არასწორ პასუხზე გამონაკლისები არ დაიშვება.

წყარო: http://leacond.com.ua/news/interesting/full/0/1939/


	საავტორო პასუხი: ........... ენერგიის შენახვის/მუდმივობის კანონი.


	გუნდის პასუხი: მშრალი კანონი

	აპელაციის არსი და არგუმენტაცია: კითხვის ა) არსში; ბ) ფორმულირებაში; და გ) ტურის რეგლამენტში დაშვებულია შეცდომები:
ა) კანონი რომელსაც ავტორის წყარო მოიხსენიებს როგორც «Закон сохранения энергии» ქართულ სამეცნიერო წყაროებში როგორც „ენერგიის მუდმივობის“ და არა „ენერგიის შენახვის კანონი“. 
ენერგიის მუდმივობის კანონი განსაზღვრების თანახმად ამტკიცებს რომ: იზოლირებულ სისტემაში ასებული სრული ენერგია მუდმივია და ის არ შეიძლება იქნეს შექმნილი არსაიდან ან არსად გაქრეს. იზოლირებულ სისტემაში ენერგიას შეუძლია მხოლოდ იცვალოს თავის ფორმები.
ამ კანონის კერძო შემთხვევების მოსახსენიებლად ქართულად აგრეთვე არსებობს ტერმინები: „მექანიკური ენერგიის მუდმივობის კანონი“, „თერმოდინამიკის პირველი საწყისი“, „ნოეთერის თეორემა“, მაგრამ არა „ენერგიის შენახვის კანონი“. ავტორის მიერ ამ კანონის სათაურის ასე თარგმნა რუსულიდან კალკით კოპირებაა. გამომდინარე იქიდან რომ: (1) ტური ქართულად ტარდებოდა და გუნდის აზრით ავტორს უნდა ცოდნოდა ის ფაქტი რომ ქართულად ამ კანონს სწორედ ასე ქვია და (2) იმ დაშვებიდან რომ ავტორს ესმის ენერგიის მუდმივობის კანონის არსი, ჩვენმა გუნდმა გამორიცხა ვერსია რომ თითქოსდა კონდიციონერების გამორთვას - ანუ ელეკტროენერგიის დაზოგვას, ენერგიის მუდმივობასთან რაიმე კავშირში შეიძლება ქონოდა და ჩაწერა პასუხი „მშრალი კანონი“ იმ ლოგიკით რომ ჰაერის კონდიციონერის ერთ-ერთი ფუნქცია ოთახის გაგრილება არის. საინტერესოა რომ კითხვის წყაროდ მოხსენიებულ სტატიის ქვესათაურში წერია: „Нью-Йорк: выдувание прохладного воздуха наружу запрещено” რაც ჩვენი პასუხის არგუმენტაციას კიდევ უფრო ამყარებს.
ბ) ავტორი სიტყვა სიტყვით ამტკიცებს რომ: „...სტატიის სათაურში, რომელშიც ეს ინფორმაცია ამოვიკითხე, აღნიშნული იყო, რომ მაიკლ ბლუმბერგმა ხელი მოაწერა ბევრად უფრო ადრე ჩამოყალიბებულ კანონს“. წყაროდ მოხსენიებული სტატიის საგულდაგულოდ გადაკითხვის შემდგომ ამგვარი მტკიცება ვერც მის სათაურში და ვერც ტექსტში ვერ ვიპოვეთ. კერძოდ კი სტატიის სათაურში წერია „Нью-Йорк: выдувание прохладного воздуха наружу запрещено” და ქვესათაურში „Мэр города Майкл Блумберг подписывает уникальный «Закон сохранения энергии». სიტყვა უნიკალური თავისი არსით არანაირად არ უდრის „ბევრად უფრო ადრედ ჩამოყალიბებულ კანონს“ ანუ საქმე გვაქვს ტექსტის თავისუფალ ინტერპრეტაციასთან რომელიც კითხვის არსს სამწუხაროდ კიდევ უფრო ამახინჯებს.

გ) ტურის ჩატარების დროს ავტორს ამ კითხვის სწორ პასუხად მხოლოდ „ენერგიის შენახვის კანონი“ ქონდა მოხსენიებული. კითხვის ტექსტში ამაზე მიუთითებს კიდეც ციტატა: “არ შეცდეთ, არასწორ პასუხზე გამონაკლისები არ დაიშვება”. ამ პასუხის გამოცხადების შემდგომ ავტორი პასუხს „ენერგიის მუდმივობის კანონი“ არ თვლიდა იმ არგუმენტით რომ „ეს ორი კანონი ერთი და იგივე არ არის“. მხოლოდ სხვა გუნდების მიერ წამოყენებული ზეპირსიტყვიერი არგუმენტების საფუძველზე ის დათანხმდა ჩაეთვალა მათთვის პასუხი „ენერგიის მუდმივობის კანონი“ რაც პოსტ-ფაქტუმ აისახა კიდეც კითხვის ბეჭდვით ვარიანტში. ჩვენი აზრით თუ ავტორს თავდაპირველად პასუხის მხოლოდ ერთი სწორი ვარიანტი გააჩნდა და მას ეგონა რომ ეს ორი კანონი სხვადასხვა რამეა, მაშინ გუნდებს რომლებმაც პასუხად ჩაწერეს „ენერგიის მუდმივობის კანონი“ უნდა დაეწერათ აპელაცია დუალის ჩათვლაზე და შესაბამისი გადაწყვეტილება სააპელაციო ჟიურის უნდა მიეღო. ამის ნაცვლად ავტორი საკუთარი კომპეტენციის საზღვრებს გასცდა, პირდაპირ ჩათვალა ეს პასუხი და პოსტ-ფაქტუმ შეცვალა პასუხის ბეჭდვითი ვარიანტი - რაც როგორც მინიმუმ რეგლამენტის დარღვევაზე მიუთითებს. 
გამომდინარე ამ არგუმენტებიდან ვითხოვთ ამ კითხვის როგორც არაკორექტულის მოხსნას. 

	სააპელაციო ჟიურის ვერდიქტი: ......................................................................

.. miuxedavad apelanti gundis gancxadebisa, qarTul wyaroebSi am kanons ewodeba rogorc energiis mudmivobis, ise energiis Senaxvis kanonic, iseve, rogorc inglisurad - the law of the conservation of energy, da rusulad - закон сохранения энергии. kiTxvis wyaroSi miTiTebul statiaSi moxseniebulia swored energiis Senaxvis kanoni da ara mSrali kanoni. amitom Jiuri urCevs apelant gunds meti yuradgeba miaqcios sityvebis SesaZlo TamaSs, da gaixsenon fizika skolis programis farglebSi mainc. rac Seexeba reglamentis darRvevas, msgavsi faqtebis kvalifikacia saapelacio Jiuris kompetenciaSi ar Sedis. 

